
1. Ընթացիկ իրավիճակը և իրավական ակտի ընդունման անհրաժեշտությունը.	

Կառավարության 2017 թվականի նոյեմբերի 9-ի N 1440-Ն որոշմաամբ սահմանվում է  էլեկտրոնային հսկողության միջոցների կիրառման և ֆինանսավորման կարգը, որի դրույթները անհրաժեշտ է համապատասխանեցնել նոր Քրեական օրենսգրքի, Քրեակատարողական օրենսգրքի և Պրոբացիայի մասին օրենքի պահանջներին, իսկ ֆինանսավորաման կարգը շարադրել նոր խմբագրությամբ հաշվի առնելով էլեկտրոնային հսկողության միջոցների ձեռքբերման և կիրառման առանձնահատկությունները: Բացի այդ ազատազրկման հետ չկապված այլ պատւժների, անվտանգության միջոցների և Պրոբացիայի ծառայության այլ գործառույթների կատարման կարգերը սահմանված են Պրոբացիայի ծառայության ներքին կանոնակարգով: Արդյունքում Պրոբացիայի ծառայության կողմից իրականացվող գործառույթների իրականացման կարգերը ներկայումս սահմանված են մի քանի Կառավարության որոշումներով, սակայն կարող են ներառվել Պրոբացիայի ծառայության ներքին կանոնակարգում և կարգավորվել մեկ որոշմամբ:

2. Առաջարկվող կարգավորման բնույթը և նպատակը.
Կառավարության 2017 թվականի նոյեմբերի 9-ի N 1440-Ն որոշման մեջ փոփոխություններ կատարելու անհրաժեշտությունը պայմանավորված է էլեկտրոնային հսկողության միջոցների կիրառման կարգը նոր Քրեական օրենսգրքի, Քրեակատարողական օրենսգրքի և Պրոբացիայի մասին օրենքի պահանջներին համապատասխան Պրոբացիայի ծառայության ներքին կանոնակարգով ամբողջական և համակարգային կարգավորելու անհրաժեշտությամբ, ինչ վերաբերում է քննարկվող որոշման մեջ տեղ գտած մյուս իրավակարգավորումներին՝ ապա հաշվի առնելով ոլորտային առանձնահատկությունը դրանք շարադրվել են նոր խմբագրությամբ:

3. Կապը ռազմավարական փաստաթղթերի հետ.
Որոշումների Նախագծերի ընդունումը չի բխում որևէ ռազմավարական փաստաթղթից: 

4. Նախագծերի ընդունման կապակցությամբ այլ իրավական ակտերի ընդունման անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Էլեկտրոնային հսկողության միջոցների կիրառման վերաբերող դրույթները խմբագրվել են, համապատասխանեցվել են նոր ՀՀ քրեական օրենսգրքի, ՀՀ քրեակատարողական օրենսգրքի և Պրոբացիայի մասին օրենքի պահանջներին և նախատեսվել են Պրոբացիայի ծառայության ներքին կանոնակարգի նոր նախագծում:

Որոշումների Նախագծերի առաջարկվող իրավակարգավորումների ընդունման արդյունքում պետական բյուջեի եկամուտներում և ծախսերում սպասվելիք փոփոխություններ չկան։

5. Նախագծի մշակման գործընթացում ներգրավված ինստիտուտները, անձինք.
Որոշումների Նախագծերը մշակվել են ՀՀ արդարադատության նախարարության կողմից:

6. Իրավական ակտի կիրառման դեպքում ակնկալվող արդյունքը.
էլեկտրոնային հսկողության միջոցների կիրառման կարգը կհամապատասխանեցվի նոր Քրեական օրենսգրքի, Քրեակատարողական օրենսգրքի և Պրոբացիայի մասին օրենքի պահանջներին և կնախատեսվի Պրոբացիայի ծառայության ներքին կանոնակարգում, իսկ ֆինանսավորման կարգը կշարադրվի նոր խմբագրությամբ՝ հիմք ընդունելով էլեկտրոնային հսկողության միջոցների ձեռքբերման և կիրառման առանձնահատկությունները:

